
Rument public chaschuna auts custs
KEYSTONE

Liquidar la resgia gronda a Domat dovra dapli temp che prevì. KEYSTONE

Domat: Recurs cunter il
plan da collocaziun da la resgia

Encunter il plan da collocaziun
per reglar il concurs da la res-
gia gronda aDomat datti dus re-
curs.Quai ha confermà Beat Ca-
luori da l’Uffizi da concurs Plaun
al Radio Rumantsch. Il termin da
recurs è scadì ier, ulteriurs recurs
pon dentant anc arrivar ils pro-
xims dis per posta. Quai munta
che l’entira procedura da concurs
pudess vegnir retardada. Sche la
dretgira dal Plaun accepta ils re-
curs lura sto l’uffizi da concurs
danovamain publitgar il plan da

collocaziun per 20 dis. En il men-
der cas saja da quintar cun in re-
tard da dus mais, ha ditg Beat Ca-
luori. Il plan da collocaziun mus-
sa tgi che ha tut da bun daners ord
il concurs da la resgia gronda a
Domat. Quai èn totalmain passa
23 milliuns francs. Ils crediturs
sezs èn vegnids partids en trais
classas. Ils crediturs d’emprima
classa survegnan sco emprim ils
daners ord il concurs. Da bun ils
pli blers daners ha la Erste Bank
da l’Austria.

Ils purs grischuns na stoppian
betg avair tema sche la nova po-
litica agrara vegnia introducida
l’onn 2014, manegia Lukas
Barth, il responsabel per la
coordinaziun dals pajaments
directs a Berna. La confedera-
ziun prevesia da sviluppar vina-

vant ils pajaments directs e da
stgaffir spartas sco biodiversitad
u segirar il provediment da ma-
glia. Cun las novas spartas da
pajaments directs possian las
prestaziuns dals purs vegnir in-
demnisadas pli individual che
enfin uss.

Purs grischuns profitan da la politica agrara nova

Vinavant sulegliv e miaivel
Situaziun generala: Ina zona da
pressiun auta influenzescha vina-
vant l’aura en l’Europa centrala.
Oz: En l’entira Svizra sulegliv. En
il nord vent dal sidvest, en il Tes-
sin vent dal sid. Temperaturas en
l’entira Svizra tranter 21 e 23
grads.
Prognosa: En l’entira
Svizra da sonda enfin
glindesdi sulegliv. En il
nord suenter mezdi min-
tgamai nivels da cumulus. Glin-
desdi leva tendenza d’urizis u ura-
dis. Tendenza per mardi enfin
gievgia: En l’entira Svizra sulegliv
e miaivel, il mardi per part sur-
tratg. Tendenza d’urizis u uradis.
Temperaturas enfin 25 grads.

■ GLOSSINA 14

Ils pazients èn cuntents cun ils ospitals
■ (anr/ld) Tenor ils resultats
d’ina recenta retschertga èn ils
pazients cuntents cun las pre-
staziuns dals ospitals. Sco quai
che l’enquista demussa na datti
betg grondas differenzas tran-
ter ils divers ospitals u clinicas.
La qualitad da las prestaziuns èn
ils ospitals ha evocà diversas dis-
cussiuns. In sistem naziunal per
qualifitgar las prestaziuns manca.
Ins saja vidlonder, ha il departa-
ment federal responsabel per la
sanadad publica sincerà. Dacurt è
il «Club» da la televisiun da la
Svizra tudestga sa fatschentà cun
ils problems d’infecziuns en ils
ospitals. Las organisaziuns dals

pazients han crititgà repetida-
main il dumber memia aut da
sbagls en ils ospitals e pretendì
correcziuns.

Bunas notas
Sut l’egida da l’Associaziun na-
ziunala per il svilup da la qualitad
en ils ospitals (anq) han ins fatg
l’onn 2009 per l’emprima giada
ina retschertga davart la cunten-
tientscha dals pazients en 70
ospitals acuts da la Svizra. Passa
73 000 pazients han dà resposta a
15 diversas dumondas. Vegnids
giuditgads èn il provediment me-
dicinal, las prestaziuns da la tgira
e l’organisaziun en las divisiuns

da la medischina e da la chirugia.
Il resultat è vegnì communitgà la
gievgia passada a las medias. Sin
la scala dad 1 fin 6 munta il grad
da satisfacziun dals pazients a 5,3.
Cun in tras l’auter da 5,43 èn ils
chirurgs ids cun la plima. Las dif-
ferenzas tranter ils ulteriurs me-
dis, il persunal da tgira e las orga-
nisaziuns internas èn dentant mi-
nimas. Tar ils ospitals gronds è
l’organisaziun in zichel main bu-
na che tar ils pitschens, han ins
constatà. En l’avegnir duai la
qualitad vegnir examinada regu-
larmain. La proxima enquista è
planisada per la fin da quest onn.

Nova finanziaziun
Davart la finanziaziun per mesi-
rar la qualitad en ils ospitals ed
en las clinicas èn sa mess d’ac-
cord l’onn 2010 l’Associaziun
«anq», l’Organisaziun dals ospi-
tals H+, santésuisse, ils directurs
chantunals per la sanadad publi-
ca e las assicuranzas socialas da la
confederaziun. En l’avegnir
metta a disposiziun dals ospitals
«anq» instruments adattads per
giuditgar la qualitad da la lavur.
Ils ospitals pajan ad «anq» ina
contribuziun da 2.70 francs per
mintga pazient staziunar. Ils
ospitals vegnan indemnisads
dals chantuns e da las cassas da
malsauns cun 5.65 francs durant
dus onns per lur prestaziuns sup-
plementaras.

Sin la stgala dad 1 fin 6 munta il grad da satisfacziun dals pazients cun ils
spitals en media a 5,3. KEYSTONE

